Чăваш чĕлхин историйĕ - çырулăх куçĕпе

Чăваш чĕлхи хăçан пуçланса кайнă пирки паян куна та тавлашу пырать. Чĕлхе халăх палли пулнăран чăваш халăх историйĕпе чĕлхе историйĕ пĕр япалах тесе пăхма пулать. Çав вăхăтрах çырулăх та пирĕн пурнăçра паллă вырăн йышăнса тăрать. Енчен те чăвашăн çырулăхĕ пирĕн эрăчченех пулнă пулсан паян чăваш халăхĕн авалăхĕ пирки тавлашмалли питех те сахал юлатчĕ. Çавăнпа та чĕлхе историне чăвашсен авалхи çырулăхĕнчен илсе тĕпчемелле пулĕ тесе шутлатăп.

Чăвашсем ĕлĕкренпех руна çырăвĕпе усă курни çинчен пурте пĕлеççĕ. Тĕслĕхрен, Енисей тăрăхĕнче тупнă кĕмĕл тирĕк тĕпне (çырăва пирĕн эрăчченхи пĕрремĕш çĕр çуллăхра çырнă тесе шутлаççĕ)  çакăн пек çырнă (ÿкерчĕке пăхăр). Латин сас паллисемпе çапла куçарса çыраççĕ хĕвел анăç ăсчахĕсем (сылтăмран сулахая): 

Aγa, saηa očuq
Bez, cök! Boqun ičrä [r?] azuq! ...i
Вырăсла ăна çапла куçарнă:

Старший брат, тебе (этот) очаг
Чужой, опустись на колени! [Да будет] у поколения пища
Чăвашла çырса:

Ата, сана очăх

Пĕç, кÿк. Пухăн ичрĕр ашăх и
Хальхи тата сĕм авалхи вăхăтсем хушши пайтах пулин те эпир, паянхи чăвашсем,  мĕн çинчен сăмах пынине чухлама пултаратпăр. Çак кĕмĕл тирĕк те пирĕн пек чăвашранах тухнине ăнланатпăр. Çапла вара чăваш чĕлхи виçĕ пин çул каяллах пулнине хамăр куçпа хамăр ĕнентĕмĕр. 

Руна çырулăхĕпе, ученнăйсем çирĕплетнĕ тăрăх, чăвашсем 19-мĕш ĕмĕрте усă курма пăрахнă. Апла пулин те пирĕн историйĕнче араб сас паллисемпе усă курса çырнă вăхăт та пулнă. Çакна 9-12-мĕш ĕмĕрсенче, Атăл çи пăлхар патшалăхĕнче чухне, вил тăпри çине лартнă чул юпасенче вулама пулать. Çак юпа çинче арабла çырнă кĕлĕ сăмахĕсем хушшинче кам вилнине тата хăçан вилнине чăвашла çырнисем тĕл пулаççĕ: Оураз оул урум Алп бәлүк, тарих  җети җүр тохыр җол,  рәҗәп айх оным күн  әти. (Ыраç ывăлĕ вăрăм Улăп палăкĕ, тăрăхĕ çичĕ çĕр тăхăр çул, раджаб уйăхĕн вунăм кун ччĕ).
Араб çырăвĕпе  ытларах ислам тĕнне йышăннă çынсем усă курнă. Кивĕ йăлана тытса пыракансем рунă çырăвĕпех усă курни паллă. Вил тăприсем çинче 20-мĕш ĕмĕр пуçламĕшĕнче те руна паллисем тĕл пулаççĕ. Çавăн пекех ăна хăш-пĕр савăт çинче те курма пулать. Эпир илсе паракан ÿкерчĕкри савăт çине "Сĕт" тесе çырнă. Кăкшăмне кура кунта темĕнле (сиплев е апат-çимĕç) сĕтекĕ пирки сăмах пырать пулас.

Çав вăхăтрах, 18-мĕш ĕмĕртен пуçласа, кириллица паллисемпе усă курса чăваш алфавитне йĕркелес ĕç те пуçланать.  1769 çулта «Сочинения, принадлежащие к грамматике чувашского языка» кĕнеке пичетленсе тухать, 1800 çулта   -  чăвашла çырнă «Краткий катехизис».

Çакăн хыççăн тата темиçе тĕрлĕ алфавит туса пăхнă:

	
1769 
	Н. И. Золотницкий
1867 
	И. Я. Яковлев
1872
	И. Я. Яковлев
1872
	И. Я. Яковлев
1873 
	Н. И. Ашмарин
1910 

Ку таблицăра илсе кăтартнă авторсемсĕр пуçне Хĕрлĕ Чутайра чи малтанхи чăваш шкулне уçнă Николай Базилевский тата чăвашсен пĕрремĕш çыравçи Спиридон Михайлов-Янтуш хăйсен алфавитне ăсталаса пăхни паллă.

Паянхи кун  эпир 1949 çул тĕлне çирĕпленсе алфавитпа усă курса çырапăр. Унăн ырă енĕсем те, çитменлĕхĕсем те çук мар. Анчах хальхи вăхăтра пурне те тивĕçтерекен алфавит никам та сĕнмен-ха. Вăхăтран вăхăта латин сас паллисем çине куçас шухăш чăваш чĕлхин хăйне евĕрлĕхне тивĕçтерменни 90-мĕш çулсем тепре çирĕплетрĕç. Кириллицăра та паянхинчен лайăхрах алфавит йĕркелесси курăнмасть.

Эпир чăваш çырулăхĕн кĕске историне пăхса тухрăмăр. Унăн вăрăм кунçулĕ мĕнле йĕркеленнине сăнарăмăр. Кунта ĕçлемелли, тĕпчемелли нумай-ха. Вăл пирĕн вăхăтри ăсчахсем валли кăна мар, çитес ĕмĕрсенчи ученнăйсем валли те çитĕ.


Владимир Андреев, 
Чăваш чĕлхин инçет вĕренÿ центрĕн ертÿçи хатĕрленĕ
